
Lefel: Mae’r dasg hon yn addas ar gyfer lefel Canolradd
          Gwrandewch ar y ffeil sain (mp3 – mae’r sgript isod) a chwblhewch y tasgau sy’n   

          dilyn.

Deialog

Mae Menna ar ei gwyliau yn Fenis ac yn siarad â’i thad ar y ffôn.

Fersiwn y De

Menna: 
Helo, dad?

Dad: 

O, Menna. Ti sy ’na. Dych chi wedi cyrraedd Fenis yn iawn?

Menna:
Do, o’r diwedd, ond roedd y daith yn ofnadwy.  Roedd damwain ar yr M4 ac 

felly ro’n ni’n hwyr yn cyrraedd y maes awyr.  Roedd dŵr ar y ffordd hefyd.

Dad: 

O diar. Roedd Huw mewn hwyliau drwg, ’te!

Menna: 
Roedd ei hwyliau fe’n waeth pan gollon ni’r awyren a gorfod aros dwy awr am 

yr un nesa!

Dad: 

Wel, dylech chi fod wedi gadael yn gynt rhag ofn. Ond dyna fe. Mae dy fam 

yn gofyn a fwytoch chi’r picnic roedd hi wedi’i baratoi i chi?

Menna: 
Do, roedd e’n hyfryd, diolch. Bwyton ni’r brechdanau ar y trên o Rufain i 


Fenis am dri o’r gloch y bore!

Dad: 

Da iawn. Ydy’r gwesty’n neis?

Menna: 
Ydy ar y cyfan. Mae’r ystafell yn gyfforddus iawn ond dyw’r bwyd ddim yn rhy 

dda - dim ond pasta a pizza sy’ yma!

Dad:  

Wel, dw i wedi dweud o’r blaen. Does dim byd cystal â chinio dydd Sul dy 

fam!

Menna: 
Alla i ddim bod yn rhy hir ar y ffôn. Dw i’n disgwyl Huw nôl unrhyw funud.

Dad: 

O? Ble mae e wedi mynd, ’te?

Menna: 
Wel, do’n i ddim eisiau dweud wrthoch chi... ond mae e wedi mynd i’r ysybyty. 

Dad: 

Ysybyty? Pam?!

Menna: 
O, mae’n stori hir. Aethon ni am dro ar un o’r gondolas y bore ’ma.  Roedd e’n 

            
 hyfryd, ond wrth i ni ddod nôl i’r lan, sylwais i fod fy mhwrs i ar goll.

Dad: 

O, Menna! Sawl gwaith sy rhaid dweud wrthot ti am gadw dy arian yn 


ddiogel?

Menna: 
Beth bynnag. Roedd Huw yn meddwl taw dyn y gondola oedd wedi mynd â’r 

pwrs, a dechreuon nhw ymladd.

Dad: 

Chlywes i erioed y fath beth!

Menna: 
Gaeth Huw ddolur ar ei wefus ac roedd rhaid iddo fe fynd i’r ysbyty i gael 


pwythau.

Dad: 

Gest ti dy arian di nôl wedyn?

Menna: 
Wel… ffeindiais i’r pwrs yn hwyrach. Ro’n i wedi ei adael e yn yr ystafell, dan 

y  gwely.

Dad: 

Wel, Wel! Paid dweud wrth dy fam, plis. 

Menna: 
Iawn. Rhaid i fi fynd. Mae Huw newydd gyrraedd yn y tacsi.

Dad: 

Reit, ffonia eto ar ddiwedd yr wythnos.

Menna: 
Iawn. Hwyl.

Dad: 

Hwyl. 
Fersiwn y Gogledd

Menna: 
Helo, dad?

Dad: 

O, Menna. Ti sy ’na. Dach chi wedi cyrraedd Fenis yn iawn?

Menna:
Do, o’r diwedd, ond roedd y daith yn ofnadwy.  Roedd damwain ar yr M4 ac 

felly roedden ni’n hwyr yn cyrraedd y maes awyr.  Roedd dŵr ar y ffordd 


hefyd.

Dad: 

O diar. Roedd Huw mewn hwyliau drwg, ’ta!

Menna: 
Roedd ei hwyliau fo’n waeth pan wnaethon ni golli’r awyren a gorfod aros dwy 

awr am yr un nesa!

Dad: 

Wel, mi ddylech chi fod gadael yn gynt rhag ofn. Ond dyna fo. Mae dy fam yn 

gofyn a wnaethoch chi fwyta’r picnic roedd hi wedi’i baratoi i chi?

Menna: 
Do, roedd o’n hyfryd, diolch. Mi wnaethon ni fwyta’r brechdanau ar y trên o 

Rufain i Fenis am dri o’r gloch y bore!

Dad: 

Da iawn. Ydy’r gwesty’n neis?

Menna: 
Ydy ar y cyfan. Mae’r ystafell yn gyfforddus iawn ond dydy’r bwyd ddim yn rhy 

dda - dim ond pasta a pizza sy’ ma!

Dad:  

Wel, dw i wedi dweud o’r blaen. Does dim byd cystal â chinio dydd Sul dy 

fam!

Menna: 
Fedra i ddim bod yn rhy hir ar y ffôn. Dw i’n disgwyl Huw nôl unrhyw funud.

Dad: 

O? Lle mae o wedi mynd, ’ta?

Menna: 
Wel, do’n i ddim isio dweud wrthoch chi... ond mae o wedi mynd i’r ysybyty. 

Dad: 

Ysybyty? Pam?!

Menna: 
O, mae’n stori hir. Mi aethon ni am dro ar un o’r gondolas y bore ’ma.  Roedd 

o’n hyfryd, ond wrth i ni ddŵad nôl i’r lan, mi wnes i sylwi fod fy mhwrs i ar 

goll.

Dad: 

O, Menna! Sawl gwaith sy’ rhaid dweud wrthat ti am gadw dy bres yn 


ddiogel?

Menna: 
Beth bynnag. Roedd Huw yn meddwl mai dyn y gondola oedd wedi mynd â’r 

pwrs, ac mi ddechreuon nhw ymladd.

Dad: 

Chlywes i erioed y fath beth!

Menna: 
Mi wnaeth Huw frifo’i wefus, ac roedd rhaid iddo fo fynd i’r ysbyty i gael 


pwythau.

Dad: 

Gest ti dy bres di nôl wedyn?

Menna: 
Wel… mi wnes i ffeindio’r pwrs yn hwyrach. Ro’n i wedi ei adael o yn yr 


ystafell, dan y  gwely.

Dad: 

Wel, Wel!  Paid deud wrth dy fam, plis. 

Menna: 
Iawn. Rhaid i mi fynd. Mae Huw newydd gyrraedd yn y tacsi.

Dad: 

Reit, ffonia eto ar ddiwedd yr wythnos.

Menna: 
Iawn. Hwyl.

Dad: 

Hwyl. 

Tasg 1: Atebwch y cwestiynau canlynol

1. I ble mae Menna a Huw wedi mynd ar eu gwyliau?

2. Pam roedden nhw’n hwyr yn cyrraedd y maes awyr?

3. Beth ddigwyddodd ar ôl cyrraedd y maes awyr?

4. Pwy wnaeth y picnic?

5. Pryd bwyton nhw’r brechdanau?

6. Ydyn nhw’n hoffi’r gwesty?

7. Beth ddigwyddodd ar y gondola?

8. Pam oedd Huw wedi mynd i’r ysbyty?

9. Ble oedd y pwrs?

10. Sut daeth Huw nôl o’r ysbyty?

Tasg 2: Gellir amrywio ac ymestyn y dasg yn hawdd iawn. Gall y tasgau canlynol fod yn dasgau gwahaniaethol hefyd ar gyfer parau o fyfyrwyr sy’n amrwyio o ran safon eu sgiliau iaith. 

1. Rhowch gopi o’r sgript i’r parau a gofyn iddynt newid y sgript i gynnwys sgwrs rhwng Menna a’i mam, yn hytrach na’i thad.

2. Gofynnwch i’r parau newid y sgript i gynnwys trafferthion eraill e.e.

· Huw wedi bwrw’r car

· Menna wedi cael gwenwyn bwyd

· Huw a Menna wedi cweryla

· Huw wedi colli’i ffôn symudol

3. Er mwyn ymestyn y dasg ymhellach i gynnwys geirfa newydd, ysgrifennwch enwau gwledydd eraill ar ddarnau o bapur a dosbarthwch ddarn o bapur i bob pâr. Mae’n rhaid iddynt addasu’r sgript i gynnwys y wlad honno e.e. Menna a Huw yn mynd ar wyliau i India! 

